
Mar aon le gach doiciméad, ba cheart foclaíocht na dTéarmaí agus na gCoinníollacha, an 

Chreata, don bheart a léamh ina n-iomláine, níor cheart codanna díobh a léamh ina n-aonar. 

Tugtar tosaíocht d’fhoclaíocht an Chreata ar gach doiciméad. 

 

Forléargas Gairid 
 

Céard é an cistiú iomlán atá ar fáil do Bheart A8 don tréimhse 2022-2025?  

 Is ionann an cistiú iomlán do thionscadal 2022-2025 agus €50m 

 Cómhaoineofar an beart mar a leagtar amach sa Chreat é 

(Leathanach 34 den Chreat) 

 In imthosca eisceachtúla breithneoidh an Roinn deontas forlíontach a 

thabhairt suas le huasmhéid 90% den chostas  

(Leathanaigh 34-35 den Chreat) 

 Is dócha go dtacófar le 10 Tionscadal Taispeántais ar a laghad faoi bheart A8 

sa Chlár Uisce Tuaithe Ilbhliantúil  

 

Maidir le hIncháilitheacht do Mhaoiniú 

 Tá maoiniú teoranta do shráidbhailte/ d’áiteanna lonnaithe a bhfuil ‘croí-áit’ 

acu a bhfuil coibhéis daonra ar a laghad 150 acu bunaithe ar an daonra atá 

ann cheana 

 Ní mór sráidbhailte/áiteanna lonnaithe a bheith liostaithe go sonrach i bplean 

Forbartha an Chontae atá ann faoi láthair agus is ‘áit thosaíochta’ iad mar a 

shonraítear sa doiciméad Creata (Leathanach 37 den Chreat) 

NÓ 

 Ní bhreithneofar bailte/áiteanna lonnaithe nach bhfuil liostaithe i bplean 

Forbartha an Chontae atá ann cheana sa chás inar aithníodh riachtanas agus 

ina bhfuil cruthúnas oibiachtúil ann dó, ach amháin ar bhonn eisceachtúil 

agus sa chás go bhfuil cruthúnas oibiachtúil ann dóibh 

 Ní féidir aighneachtaí (iarratais) ar mhaoiniú a dhéanamh ach amháin faoi 

Chatagóir 1 agus 2 nó faoi chatagóir amháin, mar a bhreithníonn an t-údarás 

áitiúil a bheith iomchuí dá imthosca (Leathanaigh 35-36 den Chreat) 

 

Céard é an próiseas iarratais do thairiscintí a chur ar aghaidh? 

 Iarrtar ar d’údarás áitiúil tograí tionscadail a chur ar aghaidh anois. 

 Cuirtear Teimpléid d’Iarratais ar Mhaoiniú ar fáil in Aguisín B den Chreat. 

 Tá comhairliúchán cuimsitheach leis an bpobal de dhíth 

 Ní mór staidéar féidearthachta a chur i gcrích 

 Ní féidir le húdaráis áitiúla ach dhá Iarratas ar Mhaoiniú ar a mhéad a 

dhéanamh.   

 Is é an Spriocdháta chun tairiscintí a Chur ar Aghaidh am dúnta gnó 

Déardaoin an 15 Meán Fómhair 2022 

Ceisteanna Coitianta 

 

C1. Cad is ‘croí-áit’ ann? 

 

Is éard atá i gceist leis an ‘croí-áit’ an chuid forbartha níos dlúithe de 
shráidbhaile/d’áit lonnaithe taobh istigh de theorainn réasúnta soiléir nach 
mbeadh sé inmharthanach ó thaobh an comhshaoil nó an gheilleagair de 
líonra a thógáil do chóireáil fuíolluisce lárnaigh ann (Cuid 2.17 den doiciméad 
Creata). 

 

C2. Murar féidir le tionscadal ceadaithe leanúint ar aghaidh leis an bpróiseas 

an féidir le sráidbhaile eile leanúint ar aghaidh leis ina áit? 

Ní féidir. Leagfaidh an chéad tráinse maoinithe do Bheart A8 béim ar na 
ceantair a bhfuil an riachtanas is mó iontu, agus díreoidh sé orthu. Chun an 
riachtanas seo a léiriú ag an leibhéal áitiúil, ní mór d’údaráis áitiúla na 
hiarratais ar mhaoiniú atá acu, dhá cheann ar a mhéad, a liostú in ord 
tosaíochta. 
 

C3. Cén fáth a bhfuil comhairliúchán leis an bpobal ag teastáil ón tús? 

Cuireann comhairliúchán leis an bpobal le cumhacht a thabhairt do phobail 
agus muinín an phobail a mhéadú maidir le gníomhaíochtaí agus le 
tionscadail a mbíonn tionchar acu ar a saol. Spreagann sé ceannach isteach 
pobail a dhéanamh ag an gcéim is luaithe agus is féidir (Leathanaigh 26-28 
den Chreat). 

 
C4. Cén chaoi a bhfuil sé beartaithe comhairliúcháin rannpháirtíochta a 

reáchtáil leis an bpobal? 

 

Cuirtear na húdaráis áitiúla sna háiteanna is fearr chun cinneadh a dhéanamh 

maidir leis an gcaoi a dtugann siad páirt dá bpobail áitiúla sa phróiseas 

cinnteoireachta. Sa doiciméad Creata leagtar amach bunús an 

chomhairliúcháin seo i gCodanna 2.2 agus 2.3.   

C5. An gcuirfear srian le cómhaoiniú ón údarás áitiúil nach mó ná 15% de 
chostais iomlána an tionscadail?  

 

Sa doiciméad Creata éilítear ar údaráis áitiúla tionscadail cheadaithe a 
chómhaoiniú (féach Codanna 1.5 agus 2.14). Tabhair ar aird na forálacha do 
dheontas bunúsach agus don deontas forlíontach.  Is faoi gach údarás áitiúil 
atá sé cinneadh a dhéanamh maidir leis an gcaoi a dtugann siad aghaidh ar 

an gceanglas cómhaoinithe sa chás go bhfuil an Roinn ag cur ar a laghad 
85% den mhaoiniú ar fáil. 

 
 
C6. In áit lonnaithe ina bhfuil líon réadmhaoine nach bailte teaghlaigh iad, 

e.g. scoileanna etc. cén chaoi a leithroinnfear an maoiniú €20,000 in 
aghaidh an aonaid?  
 
Tá maoiniú faoin mbeart bunaithe ar líon na dtithe ar gnátháiteanna cónaithe 
iad, agus atá ceangailte leis an líonra bailiúcháin atá curtha i gcrích. Ní 
airítear ach ceangail baile teaghlaigh. 
 

  
C7. Cén sainmhíniú atá ar ghnátháit chónaithe agus an féidir réadmhaoin 

cíosa nó tithe saoire a chur san áireamh leis seo? 
 

Tá réadmhaoin atá ceangailte leis an gcóras bailiúcháin incháilithe le bheith 
san áireamh chun críche maoinithe mar cheangal tí más í an réadmhaoin sin 
an ghnátháit chónaithe. Chun críche an bhirt áirítear ar ghnátháit chónaithe: 

 réadmhaoine atá ligthe ar cíos go fadtéarmach, 
 ní áirítear réadmhaoine a bhíonn á n-oibriú ar bhonn tráchtála agus sin 

amháin (e.g. tithe saoire, maoine féinfhreastail, láithreacha carbhán 
etc.), 

 ní áirítear ceangail tí sa chás go bhfuil an réadmhaoin sin gan chónaí 
le fada. 

 
C8. Cén teorainn a cheadófar don deontas forlíontach? 
 

Is faoin bPainéal Saineolaithe atá sé an uair a dhéanfar athbhreithniú ar 

Iarratais ar Mhaoiniú a bhreithniú. 

C9. Cén chaoi a ndéileofar le háitribh bhaile nach bhfuil ceangailte? 

Is é atá beartaithe go nglacfar le ceangail a mhéid a cheadaítear agus tá an 

tábhacht a bhaineann le rannpháirtíocht phobail ón tús ríthábhachtach.  Is 

coinníoll maoinithe é nach mór ‘...áitribh sa ‘croí-áit’ agus  Córais Cóireála 

Fuíolluisce Tí atá ann cheana a dhíchoimisiúnú a bhaint amach a mhéid a 

cheadaítear agus is féidir a dhéanamh go praiticiúil..’. Mar chuid den choinníoll 

seo éileofar ar an údarás áitiúil teacht ar chomhaontuithe foirmiúla le háitribh ag céim 

luath (féach Cuid 2.3 den Chreat). 

C10. Má tá acmhainní breise de dhíth ag an Údarás Áitiúil an maoineofar iad 

faoin mBeart nua? 

Leis an gClár Uisce Tuaithe Ilbhliantúil maoinítear foireann réasúnta agus 

forchostais údarás áitiúil chun an clár a sheachadadh. 

C11. Cén chaoi a gcinnteofar rangú na n-iarratais? 

Déanfar measúnú ar na hiarratais agus déanfaidh an Painéal Saineolaithe iad 
a rangú bunaithe ar an bhfaisnéis a chuireann na húdaráis áitiúla ar fáil ina 
bhfoirm iarratais agus ina staidéar féidearthachta (féach Cuid 3 den Chreat). 
 

C12. Cén uair ar cheart litreacha toilithe a fháil ó chustaiméirí baile chun 

nascadh leis an mbonneagar nua atá beartaithe? 

 

Is féidir comhaontú na sealbhóirí tí, lena n-áirítear litreacha toilithe, a fháil de 

réir mar a dhéantar dul chun cinn leis an tionscadal go dtí go dtabharfar chun 

críche é.   Mar sin féin, mar a leagtar amach i gCuid 2.2 den Chreat, ba cheart 

comhairliúchán tosaigh a reáchtáil le sealbhóirí tí sula ndéanfar an tIarratas ar 

Mhaoiniú chun suim a mheas. 

 

C13. An féidir le tionscadail a bhfuil pleanáil, ceadanna slí, talamh a fháil etc. i 

bhfeidhm acu cheana iarratas a dhéanamh ar mhaoiniú?  

 

Is féidir, fad a chomhlíonfaidh an tionscadal na critéir incháilitheachta a 

leagtar amach sa Chreat.  Cé go mbeadh sé go hiontach na céimeanna seo a 

bheith i bhfeidhm, ní gá go mbeidís i bhfeidhm sula gcuirfear an tIarratas ar 

Mhaoiniú ar aghaidh. 

 

C14. An bhfuil tionscadail ar scála beag incháilithe le hiarratas a dhéanamh? 

 

Tá. Tá saoirse ag údaráis áitiúla iarratais a chur ar aghaidh do thionscadail a 

chomhlíonann na critéir atá sa doiciméad Creata. Meastachán atá sa chostas 

thart ar €5 milliún in aghaidh an tionscadail. 

 

C15. Cén maoiniú atá ar fáil do ghnéithe deartha/comhshaoil agus 

meastacháin chostais an tionscadail d’údaráis áitiúla? 

 

Is féidir gach costas tionscadail bailí, lena n-áirítear costais pleanála/deartha, 

do thionscadail cheadaithe maoiniú a fháil. Ba cheart d’údaráis áitiúla an gnóthas 

atá sa doiciméad Creata maidir le costais an Staidéir féidearthachta a thabhairt ar 

aird (féach Cuid 2.23). 

 

C16. Cén céim ag a dtosaítear ar dhearadh mionsonraithe tionscadail? 

 

Tosaíonn dearadh mionsonraithe tionscadail tar éis don Aire an tionscadal a 

cheadú. 

 

C17. An mbeidh Uisce Éireann ina gcomhaltaí ar an bPainéal Saineolaithe? 

Beidh. Beidh Uisce Éireann ina chuid den Phainéal Saineolaithe chun 

Iarratais ar Mhaoiniú a mheas faoin mbeart seo. Beidh sé seo déanta ar 

bhealach atá cosúil leis an ról meastóireachta Painéil atá acu faoi Chláir 

Uisce Tuaithe Ilbhliantúla a bhí ann roimhe seo. 

 

 

C18. I gcás critéir do thionscadal, nach liostaítear go sonrach sa Phlean 

Forbartha, i gcás inar aithníodh riachtanas agus a bhfuil cruthúnas 

oibiachtúil ann dó, an gá gur áit thosaíochta é seo freisin? 

 

Sa chás go dtagann tionscadal atá beartaithe faoin dara critéir seo, ní mór 

don údarás áitiúil cruthúnas láidir oibiachtúil i dtaca lena nIarratas ar Mhaoiniú 

a chur ar fáil.  Rachaidh áiteanna a chuirtear ar aghaidh gur chomhlíon siad 

ceanglais na gcritéir seo ar bhonn eisceachtúil ar aghaidh tar éis don 

Phainéal Saineolaithe iad a bhreithniú agus a fhíorú.  (Cuid 2.16 den Chreat le 

haghaidh sonraí maidir le hIncháilitheacht Mhaoinithe). 

 

C19. An bhfuil sráidbhaile/áit lonnaithe a bhfuil forbairt tithíochta údaráis 

áitiúil aige ina bhfuil a chóras bailithe agus cóireála dramhuisce 

neamhspleách féin, a bhfuil Deimhniú Údaraithe ón nGníomhaireacht 

um Chaomhnú Comhshaoil faighte aige, incháilithe le cur san áireamh i 

mBeart A8? 

 

Níl. Tá sé róluath sna cásanna seo Iarratas ar Mhaoiniú a dhéanamh faoin 

mbeart atá ann faoi láthair. Baineann an cás a ndéantar cur síos air le roinnt 

torthaí a d’eascair as aistriú na seirbhísí uisce ó údaráis áitiúla go hUisce 

Éireann in 2014. Tá breithniú níos leithne ar na fadhbanna seo a mbeidh gach 

páirtí leasmhar páirteach ann de dhíth. Níl feidhm ag an bhfreagairt seo, 

áfach, i gcásanna nach bhfuil Deimhniú Urscaoilte Údaraithe ón 

nGníomhaireacht um Chaomhnú Comhshaoil i bhfeidhm.    

 

C20. An bhfuil sráidbhaile/áit lonnaithe a bhfuil forbairt tithíochta príobháidí 

aige ina bhfuil a chóras bailithe agus cóireála dramhuisce 

neamhspleách féin a chuireann forbróir ar fáil, nach bhfuil an t-údarás 

áitiúil i gceannas air, nach bhfuil Deimhniú Údaraithe ón 

nGníomhaireacht um Chaomhnú Comhshaoil i bhfeidhm, incháilithe le 

cur san áireamh i mBeart A8? 

 

Níl. Tá clár ilbhliantúil ar leith, an Clár Ilbhliantúil Réitigh um Bonneagar 

Seirbhísí Uisce arna Soláthar ag Forbróirí ar fáil chun an réiteach 

forchéimnithe a éascú, i mbealach inbhuanaithe chun an próiseas dul i 

gceannas ar an eastát a éascú. 

Mura bhfuil an sráidbhaile/lonnaíocht san áireamh sna leithdháiltí maoinithe 

reatha faoin gClár Ilbhliantúil Réitigh um Bonneagar Seirbhísí Uisce arna 

Soláthar ag Forbróirí 2019-2021, áfach, beidh siad incháilithe le cur san 

áireamh má shásaíonn siad na critéir atá sa Chreat. 

 

C21. An gá don údarás áitiúil comhaontú ceangail a bheith i bhfeidhm aige le 

hUisce Éireann chun aghaidh a thabhairt ar an bhfadhb 

sráidbhailte/áiteanna lonnaithe sa staidéar féidearthachta a chatagóiriú? 

 

Ní gá. Cé nach gá d’údaráis áitiúla comhaontú ceangail a bheith i bhfeidhm le 

hUisce Éireann ag an gcéim ina ndéantar Iarratas ar Mhaoiniú, d’fhéadfadh 

sé gur mhian leo fiosrú a dhéanamh le hUisce Éireann sula ndéantar an nasc. 

 

Q22. An gclúdóidh sealbhóirí tí táille ceangail Uisce Éireann faoin gclár seo? 

 

Ní éilítear ar shealbhóirí tí ranníocaíocht a thabhairt do chostas na 

dtionscadal, do tháillí ceangail Uisce Éireann nó eile leis an gCreat. Is faoin 

údarás áitiúil atá sé cinneadh a dhéanamh maidir leis an ngné seo do 

thionscadal a ceadaíodh le haghaidh maoinithe. 

 

Q23. Cé a íocann as aon obair atá de dhíth laistigh de theorainn na 
réadmhaoine príobháidí agus as bonneagar príobháideach atá ann 
cheana a dhíchoimisiúnú? 

 
 I gcomhréir le cleachtas san earnáil uisce atá bunaithe i bhfad, tá an sealbhóir 

tí freagrach as aon obair atá de dhíth laistigh de theorainn a réadmhaoine. 
 
Q24. Céard iad na príomhdhifríochtaí idir na critéir don bheart nua seo agus 

don bheart fuíolluisce pobail atá ann cheana  

(e.g. Líon tithe atá ar imeall baile/áit lonnaithe nach dtugtar ainm air atá 

ann cheana nach bhfuil ceangailte le bonneagar Fuíolluisce an bhaile 

atá ann cheana faoi láthair).  Cén chaoi ar cheart don Údarás Áitiúil na 

critéir a chur i bhfeidhm chun cinneadh a dhéanamh má tá siad 

incháilithe faoin mbeart nua seo? 

 

Leis an mbeart um Cheangail Fuíolluisce Pobail (CFP) cuirtear maoiniú ar fáil 

do riachtanais bailiúcháin fuíolluisce tithe atá ann cheana (forbairt ribíneach 

de ghnáth) ar imeall bailte/sráidbhailte a bhfuil rochtain acu ar sheirbhísí 

fuíolluisce poiblí.  

 

Samhlaítear gurb éard atá i gceist le beart CFP tionscadail bheaga 

ísealchostais go ginearálta ina bhfuil sínte domhantarraingthe atá réasúnta 

gearr atá ar an mbóthar/ar imeall an bhóthair phoiblí. Tá sé i gceist ag an 

mbeart nua aghaidh a thabhairt ar thionscadail bailiúcháin fuíolluisce 

ardchostais atá níos uaillmhianaí chun riachtanais bailte agus áiteanna 

lonnaithe a chomhlíonadh nach bhfuil rochtain acu ar sheirbhísí fuíolluisce 

poiblí. 

